
Canllawiau a Gweithdrefn Dyraniadau Neuaddau Preswyl



Perchennog:  Gwasanaethau Llety Preswyl
Sefydlwyd: Mawrth 2026
Rhif Fersiwn: 1
Adolygiad nesaf: Chwefror 2027












1.  Cyflwyniad
Mae Prifysgol Metropolitan Caerdydd wedi ymrwymo i ddarparu llety diogel, cynhwysol a chefnogol i'w myfyrwyr. Mae byw mewn neuaddau preswyl yn chwarae rhan bwysig o ran cefnogi lles, datblygiad cymunedol a llwyddiant academaidd.
Mae'r ddogfen hon yn esbonio sut mae llety yn cael ei ddyrannu a'r hyn y gall ymgeiswyr ei ddisgwyl trwy gydol y broses. Mae’r broses wedi'i chynllunio i sicrhau bod dyraniadau'n cael eu rheoli'n deg, yn gyson ac yn dryloyw.
2. Pwrpas 
Mae'r canllawiau hyn yn esbonio sut mae Prifysgol Metropolitan Caerdydd yn dyrannu llety i fyfyrwyr, gan gynnwys:
· Sut mae ceisiadau'n cael eu hasesu 
· Sut mae penderfyniadau dyrannu yn cael eu gwneud 
· Sut mae cynigion yn cael eu cyhoeddi a'u rheoli 

Mae'n cefnogi dull teg a chyson gan alluogi'r Brifysgol i ddiwallu anghenion myfyrwyr a bodloni gofynion gweithredol.
3. Cwmpas
Mae'r canllawiau hyn yn berthnasol i:
· Bob myfyriwr sy'n gwneud cais am lety drwy Brifysgol Metropolitan Caerdydd 
· Neuaddau preswyl a reolir gan y Brifysgol 
· Llety a gynigir trwy Ddarparwyr Partner Enwebedig 

Mae'n rhoi sylw i bob dim, o’r broses ymgeisio hyd at anfon y cynnig o lety.
Dylid darllen y ddogfen hon ochr yn ochr â pholisïau perthnasol y Brifysgol, gan gynnwys y rhai sy'n ymwneud â chydraddoldeb, diogelu data a chymorth i fyfyrwyr.
4. Cymhwystra
I wneud cais am lety, rhaid i ymgeisydd:
· Wedi derbyn cynnig i astudio ym Mhrifysgol Fetropolitan Caerdydd (ar sail sicr neu wrth gefn)
· Bod wedi'i gofrestru ar gwrs astudio amser llawn 
· Bod yn astudio ar gampws yng Nghaerdydd (Cyncoed neu Landaf) 
Gellir defnyddio gwiriadau ychwanegol lle bo hynny'n berthnasol, gan gynnwys ystyriaethau ariannol neu ymddygiad.
5. Egwyddorion Dyrannu
Nid yw llety yn cael ei ddyrannu ar sail y cyntaf i'r felin.
Mae ceisiadau yn cael eu hystyried o fewn cyfnodau dyrannu strwythuredig i sicrhau tegwch i bob ymgeisydd.
Wrth ddyrannu llety, mae'r Brifysgol yn ystyried:
· Statws cymhwystra 
· Categorïau blaenoriaeth 
· Dyddiad cwblhau'r cais 
· Campws astudio 
· Dewisiadau myfyrwyr 
· Pa lety sydd ar gael 

Mae penderfyniadau dyrannu yn cydbwyso dewisiadau unigol gyda'r angen i reoli llety yn deg yn achos pob ymgeisydd, gan gynnwys bodloni rhwymedigaethau o dan Ddeddf Cydraddoldeb 2010.
6. Proses Ddyrannu
Dyrennir llety drwy'r camau canlynol.
Cais
· Myfyrwyr yn cyflwyno cais ar-lein
· Bydd ymgeiswyr yn darparu dewisiadau a gwybodaeth bersonol berthnasol
· Gellir datgelu anghenion hygyrchedd neu gymorth ar y cam hwn 
Cymhwystra ac Asesu
· Bydd ceisiadau yn cael eu gwirio yn erbyn meini prawf cymhwystra
· Nodir categorïau blaenoriaeth ac anghenion cymorth
· Lle bo angen, bydd y wybodaeth yn cael ei hadolygu gyda’r gwasanaethau cymorth perthnasol
Dyraniad
· Bydd y ceisiadau yn cael eu grwpio o fewn cyfnodau dyrannu (e.e. Blynyddoedd academaidd)
· Dyrennir ystafelloedd yn seiliedig ar:
· Statws blaenoriaeth
· Dyddiad cwblhau'r cais
· Dewisiadau ac argaeledd


Cynnig
· Bydd cynigion llety yn cael eu hanfon (naill ai gan y Brifysgol neu'r Darparwr Partner)
· Mae cyfyngiadau amser i'r cynigion a rhaid eu derbyn erbyn y dyddiad cau a nodir 
Archebu a Chontract
· Bydd y myfyrwyr yn derbyn eu cynnig ac yn cwblhau unrhyw gamau angenrheidiol
· Bydd contract cyfreithiol rhwymol yn cael ei ffurfio unwaith y bydd y cynnig wedi ei dderbyn
Ailddyrannu a Rhestr Aros
· Mae cynigion nad ydyn nhw’n cael eu derbyn yn cael eu tynnu'n ôl a'u hailddyrannu
· Pan fo'r galw yn fwy na’r llety sydd ar gael, mae’n bosib y bydd rhestr aros yn cael ei rhoi ar waith
· Bydd ceisiadau hwyr yn cael eu hystyried yn amodol ar argaeledd

7. Dewisiadau Myfyrwyr
Gall ymgeiswyr fynegi dewisiadau am y canlynol:
· Lleoliad y llety 
· Math o Ystafell 
· Dewisiadau ffordd o fyw (ar gyfer paru cyd-letywyr mewn fflatiau) 

Er y bydd y Brifysgol yn ystyried y dewisiadau hyn, ni ellir eu gwarantu.
Lle mae'r galw yn fwy na’r llety sydd ar gael, bydd dewis arall addas yn cael ei gynnig. Gall hyn gynnwys llety gyda Darparwr Partner Enwebedig.
Gofynnir i ymgeiswyr roi eu cydsyniad fel y gellir rhannu data perthnasol gyda darparwyr partner lle bo angen.
8. Gwarant o Lety
Gwarant o Lety – Myfyrwyr sy'n cychwyn ym mis Medi
Myfyrwyr sydd:
· Yn derbyn Prifysgol Metropolitan Caerdydd yn gadarn fel eu dewis cyntaf (CF/UF); ac yn
· Cyflwyno cais am lety wedi'i gwblhau erbyn 31 Mai 2026
· A fydd yn dechrau ar eu hastudiaethau ym mis Medi 2026
· Sy'n gymwys i gael lle ar gwrs astudio amser llawn yng Nghaerdydd (campysau Llandaf neu Gyncoed)
Bydd yr uchod yn cael gwarant o gynnig llety. 
Mae'r warant yn ymwneud â chael cynnig llety. Nid yw'n gwarantu neuadd, lleoliad, math o ystafell neu bwynt pris penodol.
Nid yw'r warant hon yn berthnasol i fyfyrwyr sy'n parhau (sy'n dychwelyd). 
Gwarant Ryngwladol Gyfyngedig (Ymgeiswyr Uniongyrchol)
Mae gwarant ryngwladol gyfyngedig yn berthnasol i fyfyrwyr rhyngwladol mynediad uniongyrchol cymwys: 
· Sy’n derbyn cynnig ar gyfer cwrs llawn amser ar sail gadarn erbyn 1 Awst 2026; ac 
· Sy’n cyflwyno cais am lety wedi'i gwblhau erbyn 16 Awst 2026
Bydd myfyrwyr cymwys yn cael cynnig llety o fewn y cylch dyrannu sydd ar gael.
Gall hyn fod mewn neuaddau a reolir gan y Brifysgol neu gyda Darparwr Partner Enwebedig.
Bydd ceisiadau a dderbynnir ar ôl 16 Awst yn cael eu hystyried yn amodol ar argaeledd ac nid ydynt wedi'u cwmpasu gan y warant hon.
Ymgeiswyr trwy'r broses Glirio
Bydd myfyrwyr sy'n gwneud cais trwy'r broses Glirio yn gallu gwneud cais am lety ar ôl iddynt dderbyn cynnig i astudio.
Gall y Brifysgol gynnig gwarant gyfyngedig o lety i ymgeiswyr y broses glirio, yn amodol ar argaeledd. Bydd manylion unrhyw warant, gan gynnwys meini prawf cymhwystra a dyddiadau cau, yn cael eu cadarnhau a'u cyhoeddi cyn y cyfnod Clirio.
Oherwydd amseriad y Clirio, gall yr opsiynau llety fod yn fwy cyfyngedig.
Gall y llety fod yn neuaddau'r Brifysgol neu gydag un o'n darparwyr partner dibynadwy. 
Yr Hawl i Ddiwygio Gwarant
Mae'r Brifysgol yn cadw'r hawl i ddiwygio neu dynnu'n ôl gwarantau mewn amgylchiadau eithriadol, neu lle bo angen
9. Ceisiadau a dderbynnir ar ôl 31 Mai
Bydd ceisiadau a dderbynnir ar ôl 31 Mai yn cael eu hystyried yn amodol ar argaeledd.
Er na ellir gwarantu llety ar ôl y dyddiad hwn, bydd y Brifysgol yn cefnogi myfyrwyr i nodi opsiynau addas, gan gynnwys:
· Neuaddau a reolir gan y Brifysgol
· Darparwyr Partner Enwebedig
· Llety yn y Sector Preifat

10. Categorïau Blaenoriaeth
Wrth ystyried, rhoddir blaenoriaeth i’r canlynol:
· Myfyrwyr 17 oed ar ddechrau eu contract
· Ymadawyr gofal neu fyfyrwyr sydd wedi ymddieithrio
· Myfyrwyr ag anabledd neu gyflwr meddygol sydd angen addasiadau i’w llety
· Myfyrwyr a enwebwyd o dan y Weithdrefn Atgyfeiriadau Llety Athletwyr Elit (Cyncoed yn unig)
Mae blaenoriaeth wrth ystyried yn golygu y bydd y ceisiadau hyn yn cael eu hasesu yn gyntaf wrth ddyrannu llety addas.
Nid yw'n gwarantu ystafell, lleoliad neu bris penodol.
11. Ystyriaethau ynglŷn â’r Gymraeg
Gall ymgeiswyr wneud cais ar-lein drwy gyfrwng y Gymraeg. 
Gall ymgeiswyr nodi a ydynt yn siaradwyr Cymraeg neu'n ddysgwyr ac yn dymuno rhannu gyda siaradwyr/dysgwyr Cymraeg eraill. 
Lle bo'n rhesymol ymarferol ac yn amodol ar argaeledd, bydd y Brifysgol yn ystyried hyn wrth ddyrannu llety, gan gynnwys grwpio myfyrwyr lle bo hynny'n bosibl.
Ni ellir gwarantu hyn. 
12. Hygyrchedd ac Addasiadau
Datgan eich anghenion
Anogir ymgeiswyr i ddatgelu unrhyw anabledd, cyflwr meddygol neu ofyniad llety yn eu cais.
Asesu a Chymorth
Mae'r Tîm Llety yn gweithio gyda’r Gwasanaethau Myfyrwyr ac adrannau perthnasol i asesu gofynion a nodi addasiadau rhesymol.
Darparu Addasiadau
Mae'r Brifysgol yn cynnig amrywiaeth o ystafelloedd hygyrch, y gellir eu haddasu. Gellir gofyn am dystiolaeth ategol pan fydd angen addasiadau arbenigol.
Cyfyngiadau
Er y gwneir pob ymdrech i ddiwallu anghenion unigol, ni ellir gwarantu hyn ac mae'n dibynnu ar argaeledd ac amseriad y cais.
Mae gwybodaeth yn cael ei thrin yn sensitif a'i rhannu dim ond lle bo angen.
13. Darparwyr Partner Enwebedig
Mae'r Brifysgol yn gweithio gyda darparwyr llety preifat dibynadwy i gynyddu capasiti.
Pan fydd myfyriwr yn cael ei atgyfeirio:
· Mae'r darparwr yn dyrannu ystafell ac yn anfon y cynnig 
· Mae'r contract rhwng y myfyriwr a'r darparwr 
· Mae telerau, polisïau talu a chanslo'r darparwr yn berthnasol 

Nid yw'r Brifysgol yn barti i'r contract ac ni all ymyrryd mewn materion contractiol.
Rhaid i fyfyrwyr sicrhau eu bod yn deall yr holl delerau cyn derbyn cynnig.

14. Ystyriaethau Cymunedol
Gall y Brifysgol ystyried ffactorau fel:
· Y campws lle bydd y myfyrwyr yn astudio 
· Cymysgedd cwrs y myfyriwr 
· Anghenion cymorth 
· Cydbwysedd cymunedol 

Mae'r rhain yn cael eu cymhwyso'n deg ac yn unol â Deddf Cydraddoldeb 2010.

15. Disgresiwn wrth Ddyrannu
Gall y Brifysgol amrywio penderfyniadau dyrannu lle bo angen er mwyn:
· Bodloni rhwymedigaethau cydraddoldeb a hygyrchedd 
· Rheoli stoc llety yn effeithiol 
· Cyflawni trefniadau contractiol 
· Ymateb i amgylchiadau eithriadol


16. Cynnig yn dod i ben
Mae cyfyngiad amser i gynigion llety, ac fel arfer bydd angen eu derbyn o fewn tri diwrnod. Os oes angen mwy o amser, dylai ymgeiswyr gysylltu â'r Tîm Llety cyn y dyddiad cau.  
Gellir tynnu cynigion sydd heb eu derbyn yn ôl a'u hailddyrannu.
17. Newidiadau i Statws Astudio
Os yw myfyriwr yn tynnu'n ôl, yn gohirio neu'n newid cwrs neu gampws, gall y Brifysgol adolygu, diwygio neu dynnu'n ôl y cynnig llety.
18. Canslo ac Atebolrwydd Contractiol
Cyn symud i mewn (llety'r brifysgol yng Nghyncoed neu Blas Gwyn)
Ar ôl y cyfnod callio 14 diwrnod, mae contractau yn gyfreithiol rwymol.
Bydd myfyrwyr yn parhau i fod yn atebol am y ffioedd llety hyd nes y bydd:
· Yr ystafell wedi'i hailddyrannu; neu 
· Y rhoddir rhyddhad ffurfiol
Os yw myfyriwr yn tynnu'n ôl neu'n gohirio cyn dyddiad dechrau'r contract, rhoddir rhyddhad gan amlaf, yn amodol ar ffi canslo resymol.
Ar ôl Symud i Mewn
Ar ôl i'r contract ddechrau, bydd y myfyrwyr yn parhau i fod yn atebol am y ffioedd
Efallai y bydd y Brifysgol yn helpu i ddod o hyd i denant newydd ond ni ellir gwarantu hyn.
Darparwyr Partner Enwebedig
Mae canslo yn amodol ar delerau ac amodau'r darparwr. 
Mae’r myfyrwyr yn parhau i fod yn atebol oni bai eu bod wedi'u rhyddhau o dan y telerau hynny.
19. Myfyrwyr sy'n dychwelyd
Efallai y bydd nifer cyfyngedig o ystafelloedd ar gael i fyfyrwyr sy'n dychwelyd, gan flaenoriaethu:
· Ymadawyr gofal a myfyrwyr sydd wedi ymddieithrio
· Myfyrwyr ag anghenion cymorth sy'n gysylltiedig â llety
· Myfyrwyr ag amgylchiadau eithriadol
· Athletwyr elît
Gellir ystyried ceisiadau eraill yn amodol ar argaeledd.

20. Hyd y Contract a'r Amserlenni
Mae hyd y contract a'r amserlenni dyrannu yn cael eu cyhoeddi'n flynyddol a gallant amrywio.
Dylai myfyrwyr ar gyrsiau sydd â dyddiadau dechrau cynharach gysylltu â'r Tîm Llety am gyngor.
21. Hawl i Gywiro Gwallau
Mae'r Brifysgol yn cadw'r hawl i gywiro gwallau gweinyddol neu dechnegol mewn penderfyniadau dyrannu.
22. Gwybodaeth ffug neu gamarweiniol
Gellir tynnu'n ôl gynigion llety lle mae gwybodaeth ffug, gamarweiniol neu anghyflawn wedi'i darparu.
23. Amgylchiadau Eithriadol
Mewn amgylchiadau eithriadol y tu hwnt i reolaeth y Brifysgol, efallai y bydd angen newid dyraniadau. Bydd ymdrech i ddod o hyd i ddewisiadau amgen addas lle bo hynny’n bosibl.
24. Diogelu Data a Chyfrinachedd
Pa ddata rydyn ni'n ei ddefnyddio
· Manylion cyswllt a hunaniaeth
· Dewisiadau Llety
· Gwybodaeth am gyrsiau
· Gwybodaeth am iechyd neu gymorth perthnasol (gyda chydsyniad)
Sut mae Data yn cael ei Ddefnyddio
· I brosesu ceisiadau a dyrannu llety
· I gefnogi lles a diogelwch myfyrwyr
Rhannu Data
Gellir rhannu data:
· O fewn y Brifysgol lle bo angen
· Gyda darparwyr partner enwebedig lle bo'n berthnasol
Sail Gyfreithiol
Mae data yn cael ei brosesu:
· Er mwyn cymryd camau cyn ymrwymo i gontract.
· Ar gyfer buddiannau dilys wrth weinyddu llety
· Gyda chydsyniad yn achos data categori arbennig
Diogelwch
Mae data yn cael ei storio'n ddiogel a staff awdurdodedig yn unig sy'n cael ei gyrchu
25. Adolygu a Diwygiadau
Mae'r ddogfen hon yn gywir ar adeg ei chyhoeddi. Caiff y Brifysgol ei diwygio lle bo angen.
Ni fydd newidiadau yn effeithio ar gontractau presennol oni bai bod hynny’n ofynnol yn ôl y gyfraith.
26. Cwynion ac Adborth
Os oes gennych ymholiadau, cysylltwch â: Accomm@cardiffmet.ac.uk
Os bydd unrhyw broblem yn codi, gellir gwneud cwyn drwy Weithdrefn Cwynion y Brifysgol: Cwynion | Prifysgol Metropolitan Caerdydd
I fynegi pryder e-bostiwch: complaints@cardiffmet.ac.uk 

